
Shri Tunga Ashtakam

ஶ்ரீதுங்கா³ஷ்டகம்

துங்கா³ துங்க³தரங்க³வேக³ஸுப⁴கா³ க³ங்கா³ஸமா நிம்நகா³
ரோகா³ந்தாऽவது ஸஹ்யஸம்ஜ்ஞிதநகா³ஜ்ஜாதாபி பூர்வாப்³தி⁴கா³ ।

ராகா³த்³யாந்தரதோ³ஷஹ்ரு’த்³வரப⁴கா³ வாகா³தி³மார்கா³திகா³
யோகா³தீ³ஷ்டஸுஸித்³தி⁴தா³ஹதப⁴கா³ஸ்வங்கா³ஸுவேகா³பகா³॥ 1॥

ஸ்வஸா க்ரு’ஷ்ணாவேணீஸரித உத வேணீவஸுமணீ-
ப்ரபா⁴பூதக்ஷோணீசகிதவரவாணீஸுஸரணி: ।

அஶேஷாக⁴ஶ்ரேணீஹ்ரு’த³கி²லமநோத்⁴வாந்ததரணிர்த்³ரு’டா⁴
ஸ்வர்நிஶ்ரேணிர்ஜயதி த⁴ரணீவஸ்த்ரரமணீ ॥ 2॥

த்³ரு’ட⁴ம் ப³த்⁴வா க்ஷிப்தா ப⁴வஜலநிதௌ⁴ ப⁴த்³ரவிது⁴தா
ப்⁴ரமச்சித்தாஸ்த்ரஸ்தா உபக³த ஸுபோதா அபி க³தா: ।

அதோ⁴த⁴ஸ்தாந்ப்⁴ராந்தாந்பரமக்ரு’பயா வீக்ஷ்ய தரணி:
ஸ்வயம் துங்கா³ க³ங்கா³ப⁴வத³ஶுப⁴ப⁴ங்கா³பஹரணீ ॥ 3॥

வர்தா⁴ ஸத⁴ர்மா மிலிதாத்ர பூர்வதோ ப⁴த்³ரா குமுத்³வத்யபி வாருணீத: ।
தந்மத்⁴யதே³ஶேऽகி²லபாபஹாரிணீ வ்யாலோகி துங்கா³ऽகி²லதாபஹாரிணீ ॥ 4॥
ப⁴த்³ரயா ராஜதே கீத்ர்யா யா துங்கா³ஸஹ ப⁴த்³ரயா ।
ஸந்நிதி⁴ம் ஸா கரோத்வேதம் ஶ்ரீத³த்தம் லகு⁴ஸந்நிதி⁴ம் ॥ 5॥
க³ங்கா³ஸ்நாநம் துங்கா³பாநம் பீ⁴மாதீரே யஸ்ய த்⁴யாநம்

லக்ஷ்மீபுர்யா பி⁴க்ஷாதா³நம் க்ரு’ஷ்ணாதீரே சாநுஷ்டா²நம் ।
ஸிம்ஹாக்²யாத்³ரௌ நித்³ராஸ்தா²நம் ஸேவா யஸ்ய ப்ரீத்யா த்⁴யாநம்

ஸத்³ப⁴க்தாயாக்ஷய்யம் தா³நம் ஶ்ரீத³த்தாஸ்யாஸ்யாஸ்து த்⁴யாநம் ॥ 6॥
(கோ³மூத்ரிகாப³ந்த⁴)
துங்கா³பகா³ மஹாப⁴ங்கா³ பாது பாபவிநாஶிநீ ।
ராகா³திகா³ மஹாக³ங்கா³ ஜந்துதாபவிநாஶிநீ ॥ 7॥
(ஹாரப³ந்த: ⁴)

ஹர பரமரயே ஸமஸ்தமதா³மயாந்
க²லப³லத³லநேऽக⁴மப்யமலே மம ।

ஹரஸி ரஸரஸே ஸமஸ்தமநாமலம்
குரு கு³ருகருணாம் ஸமஸ்தமதே மயி ॥ 8॥

வேகா³துங்கா³பகா³க⁴ம் ஹரது ரத²ரயா தே³வதே³வர்ஷிவந்த்³யா
வாரம் வாரம் வரம் யஜ்ஜலமலமலகு⁴ப்ராஶநே ஶஸ்தஶர்ம ।

ஶ்ரீத³த்தோ த³த்தத³க்ஷ: பிப³தி ப³த ப³ஹு ஸ்யா: பய: பத்³மபத்ரா-
க்ஷீம் தாமேதாமிதார்தா²ம் ப⁴ஜ ப⁴ஜ ப⁴ஜதாம் தாரகாம் ரம்யரம்யாம் ॥ 9॥

இதி ஶ்ரீவாஸுதே³வாநந்த³ஸரஸ்வதீவிரசிதம் துங்கா³ஷ்டகம் ஸம்பூர்ணம் ।

